
тан), таджыкскі спявак (тэнар), выка- 
наўца на рубобе, кампазітар. Нар. арт. 
СССР (1979). Скончыў" Ленінабадскі 
пед. ін-т (1962). 3 1963 артыст Тадж. фі- 
лармоніі. У яго рэпертуары тадж. і інш. 
нар. песні з уласным акампанементам. 
Выступае і з сімф. аркестрам. Аўтар 
больш як 150 песень, у т.л. цыклаў на 
словы М.Турсун-задэ, С.Ясеніна і інш. 
Дзярж. прэмія Таджыкістана 1987.

МУРбЖНІЦА, кветкавая расліна, тое, 
што аўсяніца.

МУРбЖНІЦКАЕ ВбЗЕРА, М у р о ж -  
н і и а. У Шумілінскім p-не Віцебскай 
вобл., у бас. р. Зах. Дзвіна, за 10 км на 
ПдУ ад г.п. Шуміліна. Пл. 0,26 км2, 
даўж. больш за 1,4 км, найб. шыр. 260 
м, найб. глыб. 3,5 м, даўж. берагавой 
лініі каля 3,6 км. Пл. вадазбору 38,9 
км2. Схілы катлавіны выш. 6— 10 м, ра- 
зараньы. Берагі нізкія, пясчаньм, заба- 
лочаныя, месцамі пад хмызняком. Дно 
плоскае, да глыб. 0,8 м пясчанае, ні- 
жэй —  ілістае. У возеры расце шальнік 
Валенберга —  рэдкі для Беларусі ахоў- 
ны від флоры. 3 возера выцякае р. Яз- 
вінка, упадае р. Мурожніца.

МУРбЎКА ў а р х і т э к т у р ы ,  раз- 
мяшчэнне камянёў, каменных блокаў, 
цэглы ў пэўнай сістэме, якая выяўляец- 
ца малюнкам швоў па паверхні сцяны. 
Удасканальванне тэхнікі М., выкарыс- 
танне розных тыпаў цэглы, сістэма злу- 
чэння цаглін паміж сабой адлюстроўва- 
юць узровень развіцця буд-ва і даюць 
магчымасць стварыць дакладную шкалу 
для датавання помніка архітэктуры. 
Малюнак М. неатынкаваных фасадаў 
з’яўляецца асн. фактарам паліхроміі ў 
манум. дойлідстве. Для арх.-буд. прак- 
тыкі пэўнай эпохі і рэгіёна ўласцівы 
асобныя сістэмы М.

Вядома са старажытнасці. На Беларусі іс- 
навалі мяш аная (з камянёў і цэглы), цагляная 
і каменная М. Першае збудаванне ў тэхніцы 
мяшанай М. (опус мікстум) —  П олацкі Са- 
фійскі сабор (11 ст.). Пластыку фасадаў узба- 
гачалі чаргаванне радоў камянёў са слаямі 
плінфы, якая звязвала канструкцыю  М. (тэх- 
ніка са «схйваным радам»). Для Полацкай  
школы дойлідства (12 ст.) характэрна таксама 
М. са «схаваным радам», якая ўтварала 2-ко- 
лерную гаму паверхні сцяны. У тэхніцы ка- 
меннай М. (опус інсертум) будавалася Мін- 
ская замковая царква (12 ст.). Яе сцены  ў ся- 
рэдзіне выкладвалі камяням і, а вонкавую  па- 
верхню абкладалі невял. прамавугольнымі 
блокамі вапняку. У тэхніцы дэкар. мяш анай 
М. пабудавана Віцебская Благавешчанская 
царква (12 ст.). Яе сцены мелі радавую М.: 1 
рад ачасанага вапняку, 2 рады плінфы  і г.д. 
Для Гродзенскай школы дойлідства (12 ст.) ха
рактэрна дэкар. раўнарадавая М ., калі акрамя 
плінфы вонкавую  паверхню сцен аздаблялі 
рознакаляровыя шліфаваныя камяні, паліва- 
ныя пліткі, з якіх выкладваліся розны я кры- 
жападобныя фігуры. У інтэр’еры сцены  мелі 
роўную паверхню з плінфы, на іх ф оне вылу- 
чаліся круглыя гарлавіны галаснікоў. У 13— 17 
ст. ужывалася лусковая М ., калі з цэглы ці 
спецыяльна падабраных камянёў выкладвалі 
вонкавыя паверхні сцен, а прамежкі паміж 
імі забутоўвалі кавалкамі цэглы і дробным 
каменнем (Камянецкая вежа, Гальшанскі па
лац). Для 2-й пал. 13 —  сярэдзіны 14 ст. ха
рактэрна цагляная балтийская М. з чаргаван- 
нем 2— 3 рубаў і старчака цэглы (Крэўскі за-

мак). У 1-й пал. 14 ст. існавала каменная М. 
(гранд апарайль; Лідскі замак). У 16— 17 ст. 
практыкавалі 2 тыпы мяш анай М.: чаргаван
не суцэльных радоў камянёў і цэглы і хаатыч- 
на раскіданыя валуны па складзенай з цэглы 
паверхні (Гродзенскі Стары замак\ замак у 
г.п. М ір, гл. Мірскі замкава-паркавы ком
плекс). 3 сярэдзіны  14 ст. да сярэдзіны 16 ст. 
пераважала цагляная гатычная М. з чаргаван- 
нем у радзе старчака і руба ( Сынковіцкая цар- 
ква-крэпасць). 3 15 ст. пашырылася дэкар. га
тычная М ., дзе выкарыстоўвалася перапале- 
ная цэгла-клінкер (цёмна-сіняга, амаль чор- 
нага колеру), з якой выкладвалі розны я 
ўзоры, найчасцей у выглядзе рамбічнай сеткі 
( Ішкалдскі Троіцкі касцёл). У 2-й пал. 16 ст. 
з ’явілася рэнесансавая М. (чаргаванне радоў з 
старчакоў і рубаў цэглы). У 16— 17 ст. ужы- 
ваўся крыжовы варыянт рэнесансавай М ., ка- 
лі ш вы *сты каў рубаў знаходзіліся адзін над 
адным у  кожным 5-м радзе цэглы (Заслаўская 
Спаса-Праабражэнская царква). У 17-— 18 ст. 
вядома' і галандская М., у якой рады з стар-

Муроўка: 1 —  опус мікстум; 2 —  лускаватая; 
3 —  опус інсертум; 4 —  балтийская; 5 —  са 
«схаваным радам»; 6 —  гранд апарайль; 7 —  
дэкараты ўная м яш аная; 8, 10 —  м яш аны я; 
9 — дэкараты ўная раўнарадавая; 11 — раўна- 
радавая; 12 — гатычная; 13 — рэнесансавая; 
14 — кры ж овая; 15 — старчаковая; 17 — дэ- 
каратыўная гатычная; 18 —  разынкавая.

чакоў чаргаваліся з радамі, дзе старчак чарга- 
ваўся з рубам (М сціслаўскі езуіцкі калегіум). У 
фартыфікацыйны м буд-ве 16— 18 ст. выка- 
рыстоўвалася старчаковая М. (М ураванкаў- 
ская царква-крэпасць). 3 2-й пал. 16 ст. ф аса
ды будынкау атынкоўваліся, ш то прывяло ў 
17 ст. да адрадж эння раўнарадавай М. (збуда- 
ванні М агілёўскай арх. школы).

У 19 —  пач. 20 ст. ў архітэктуры стыляў 
рамантызму, несапраўднай готыкі, мадэрн і 
інш. выкарыстоўвалі розныя тыпы М., але 
часцей гатычную. Для архітэктуры невял. 
капліц, касцёлаў, цэркваў, мураваных агаро- 
джаў гасп. пабудоў 19— 20 ст. характэрна т.зв. 
разынкавая М ., калі вял. камяні абмазваліся 
вапнай і ў яе ўтыкаліся дробныя каменьчыкі,

здалёк падобныя на разынкі; часам з іх вык- 
ладвалі розны я ўзоры. У сучаснай архітэкту- 
ры практы куецца мяш аная, цагляная і камен
ная М. з вы карыстаннем прыродных і штуч
ных (бетонныя блокі, керамічныя пліты, аб- 
ліцовачная цэгла) матэрыялаў. Д экар. эфекг 
М. дасягаецца сістэмай перавязкі цаглін па- 
між сабой, камбінацы яй колераў і фактуры 
цэглы.

Jlim:. П а з н я к  3. Беларускі каменны ар- 
намент / /  М ападосць. 1968. №  12; Т  р у с о в 
О.А. О сновные типы  кладки X I— X II вв. на 
территории Белоруссии / /  Древнерусское го
сударство и славяне. М н., 1983; Я г о  ж. Ста- /  
ронкі мураванай кнігі. М н., 1990. А.А.Трусаў. {

МЎРСІЯ (Murcia), гістарычная воб- 
ласць і сучасная правінцыя на ПдУ 1с- 
паніі, каля ўзбярэжжа Міжземнага м. 
Пл. 11,3 тыс. км2. Нас. 1038 тыс. ж. 
(1992). Гал. горад —  Мурсія. Рэльеф пе- 
раважна горны, выш. асобных хрыбтоў 
1300— 1700 м. Па даліне р. Сегура —  
Мурсійская нізіна. М. —  аграрна-ін- 
дустр. вобласць. Важны раён паліўнога 
земляробства, які спецыялізуецца на 
вырошчванні субтрапічных (пераважна 
цытрусавых) культур і шаўкаводстве. На 
непаліўных землях пасевы ячменю і 
пшаніцы. Прам-сць: каляровая мета- 
лургія (выплаўка свінцу, цынку), 
нафтаперапрацоўка, хім. (серная к-та, 
азотныя ўгнаенні), суднабудаванне і 
суднарамонт, харч., шаўковая, гарбар- 
на-абутковая, баваўняная; вытв-сць аб- 
сталявання для кансервавай прам-сці. 
Буйны марскі порт —  Картахена.

МЎРСІЯ (Murcia), горад на ПдУ Іспа- 
ніі, на р. Сегура. Адм. ц. аўтаномнай 
вобласці і правінцыі Мурсія. Засн: ў 825.
319 тыс. ж. (1991). Трансп. вузел. Гал. 
цэнтр вытв-сці натуральнага шоўку. 
Прам-сць: вытв-сць матацыклаў, абста- 
лявання для кансервавай прам-сці, 
шкла, выбуховых рэчываў, баваўняных 
тканін, перапрацоўка цытрусавых. Ун-т. 
Сабор (14— 15 ст.), царква (16— 17 ст.).

МУРЫЛЬЁ (Murillo) Баргаламе Эстэ- 
бан (хрышчаны 1.1.1618, г. Севілья, 1с- 
панія —  3.4.1682), іспанскі жывапісец. 
Вучыўся ў X. дэль Кастыльё ў Іспаніі. 
Адзін з заснавальнікаў (1660) і першы 
прэзідэнт Севільскай AM. У ранні пе- 
рыяд зазнаў уплыў караваджызму, трак- 
таваў рэліг. сцэны як  падзеі з нар. жыц- 
ця. 3 1650-х г. яго жывапісная манера 
вызначалася вытанчанасцю каларыту, 
залацістым святлаценнем, лірычным

